
    Naxçıvan Muxtar Respublika-
sında Azərbaycan Respublikası Pre-
zidentinin səlahiyyətli nümayəndə-
sinin müavini Samir Seyidəhmədli
şəhid ailələrini, qaziləri salamlayaraq
ictimai birliyin fəaliyyətinə uğurlar
arzulayıb. 
    Bildirilib ki, şəhid ailələrinə,
qazi lərə diqqət və qayğı Prezident
cənab İlham Əliyevin həyata ke-
çirdiyi siyasi kursun mühüm isti-
qamətlərindən biridir. 2020-ci ildə
Vətən müharibəsində ərazi bütöv-
lüyümüzü, bu ilin sentyabr ayında
keçirilən lokal xarakterli antiterror

əməliyyatında suverenliyimizi bərpa
etdik. Ali Baş Komandanın rəhbər-
liyi ilə 30 il ərzində həllini gözləyən
böyük bir problem ortadan qaldırıldı.
Müharibədə  şəhid verən  ailələrin,
sağlamlığını itirən qazilərin prob-
lemlərini həll etmək istiqamətində
davamlı işlər görülür. Onların qar-
şılaşdığı  çətinliklər dövlət qurumları
tərəfindən həll edilir. Təsadüfi deyil
ki, respublikamızın bütün rayon
icra hakimiyyətlərində Vətən mü-
haribəsi iştirakçıları və şəhid ailələri
ilə işin təşkili şöbəsi yaradılıb. Şəhid
ailələrinə, qazilərimizə  diqqət gös-

tərmək, onların problemlərini həll
etmək bizim işimizin əsas hissəsini
təşkil edir. 
    Qeyd olunub ki, “Naxçıvan Qa-
ziləri”  İctimai Birliyinin rahat fəaliy -
yət göstərməsi  üçün  iş şəraitinin
yaradılması dövlət orqanlarının da

bu sahədəki  işinə müsbət təsirini
göstərəcək. Onların köməkliyi ilə
qazilərin və şəhid ailələrinin çətin-

likləri dövlət qurumlarına çatdırı-
lacaq və həll ediləcək.  
    Vurğulanıb ki, ötən ay Naxçıvan
Muxtar Respublikasında Azərbaycan
Respublikası Prezidentinin səlahiy-
yətli nümayəndəsi Fuad Nəcəflinin
qazi və şəhid ailələri ilə görüşü olub.
Həmin görüşdə qaldırılan məsələlərlə

bağlı müvafiq göstərişlər verilib. 
    Tədbirdə Vətən müharibəsi şə-
hidləri Ramazan Göydağlının və
Zülal Mədətlinin ataları, Emin Sa-
diqovun və Şükür Hacıyevin anaları
çıxış edərək  ofisin açılması müna-
sibətilə təbriklərini çatdırıb, birliyin

işinə uğurlar arzulayıblar.
    “Naxçıvan Qaziləri” İctimai Bir-
liyinin sədri Ceyhun Bayramov bil-

dirib ki, bu ilin aprel ayından fəaliy -
yətə başlayan birlik ana Vətənimiz
Azərbaycanın ərazi bütövlüyü uğ-
runda erməni işğalçı ordusuna qarşı
döyüşmüş və yaralanmış hərbçiləri,
şəhid ailələrini, müharibə veteran-
larını öz ətrafında birləşdirir. Məqsəd
qazilərə, şəhid ailələrinə, müharibə

veteranlarına qanunla şamil olunan
güzəşt və imtiyazlardan istifadədə
kömək etməkdən ibarətdir.
    Birliyin sədr müavini, Vətən mü-
haribəsi qazisi Əli Əlisoy birliyin
yaradılmasına dəstək göstərən sə-
lahiyyətli nümayəndə Fuad Nəcəf-

liyə, ofisin fəaliyyətə başlamasına
köməklik göstərən dövlət qurum-
larına, şirkətlərə qazilər adından tə-

şəkkürünü bildirib. 
    Sonra açılışı bildirən lent kəsilib,
iştirakçılar ofisdə yaradılan şəraitlə
tanış olub, şəhidlərimizin fotola-
rından və onların qəhrəmanlıqla-
rından bəhs edən kitablardan ibarət
sərgiyə baxıblar.

- Ramiyyə ƏKBƏROVA 

“Naxçıvan Qaziləri”  İctimai Birliyinin ofisinin açılışı olub

    Doğrusu, Azərbaycanla Er-
mənistan arasında sülh razılaş-
masının konturlarının cızıldığı,
iki ölkə arasında sərhəd xətlərinin
müəyyənləşdirilməsi, Azərbay-
canın əsas əraziləri ilə Naxçıvan
arasında kommunikasiya xətlə-
rinin bərpası ilə bağlı müxtəlif
yanaşmaların ortaya qoyulduğu
bir dövrdə heç kim növbədən-
kənar prezident seçkilərinin
anonsunu gözləmirdi. Məhz Sə-
rəncamdan sonra ilk dəfə  Milli
Məclisin payız sessiyasının növ-
bəti iclasında sədr Sahibə Qa-
farova  bildirdi ki, 2020-ci ilin
payızında 44 günlük Vətən mü-
haribəsi və 2023-cü ilin sent-
yabrında birgünlük antiterror
tədbirləri nəticəsində dövlətimi-
zin ərazi bütövlüyünün və su-
verenliyinin bərpa olunması həm
regionda, həm də ölkəmizdə
yeni reallıqlar yaradıb. 2024-cü
il fevralın 7-də təşkil ediləcək
növbədənkənar prezident seçki-
ləri bu reallıqların təsbitidir və
müstəqil Azərbaycanın tarixində
ilk dəfə olaraq seçkilər ölkəmizin
bütün ərazisində keçiriləcək.
Milli Məclisin sədri növbədən-
kənar prezident seçkilərini həm
də “Zəfər seçkiləri” adlandıraraq
Prezident cənab İlham Əliyevin
xalqa verdiyi bütün vədləri tam
yerinə yetirdiyini bir daha yüksək
tribunadan bildirdi. 
    Bəli, prezident seçkiləri is-
tənilən ölkənin gələcək pers-
pektivlərini dəyərləndirmək ba-

xımından mühüm hadisə hesab
olunur. Digər tərəfdən, seçkilərin
müxtəlif vəziyyətlərdə təxirə
salınması və ya vaxtından əvvəl
(növbədənkənar) keçirilməsi
dünya təcrübəsində çox rast gə-
linən haldır. Azərbaycanda növ-
bəti prezident seçkilərinin vax-
tından əvvəl keçirilməsinə isə
bir çox tərəflərdən baxmaq
mümkündür. 
    İlk olaraq vurğulanmalıdır ki,
dövlət başçısı tərəfindən növ-
bədənkənar prezident seçkilərinin
keçirilməsi qərarı cənab İlham
Əliyevin həm Prezident, həm
də Ali Baş Komandan kimi özü-
nəinamın, xalq tərəfindən qə-
tiyyətlə dəstəklənəcəyinə əmin-
liyinin göstəricisidir. Bu əminlik
isə oradan qaynaqlanır ki, cənab
İlham Əliyev ötən 20 il ərzində
xalqına verdiyi bütün vədləri
yerinə yetirib. Ən əsası isə ilk
dəfə prezident seçildikdən sonra
Azərbaycanın ərazi bütövlüyünü
və suverenliyini bərpa edəcəyinə
söz verərək, bu böyük vədini
ən mürəkkəb və çətin geosiyasi
vəziyyətdə yerinə yetirərək dün-
ya tarixində misilsiz bir qali-
biyyətə və qabiliyyətə imza atıb.
Bu fakt isə dövlət başçısının
növbəti seçkidə xalq tərəfindən
daha çox dəstək görməsinə im-
kan verəcək. 
    Digər tərəfdən, bu seçkilər
potensialı və elektoratı olan
siyasi qüvvələr üçün yeni bir
fürsət olacaq. Radikal müxali-

fətin indiyədək iqtidarın fəaliy-
yətini daha çox Qarabağ prob-
lemi üzərindən manipulyasiya
etmək imkanı var idisə, artıq
bundan sonra bu imkan da əldən
çıxmış olur. Odur ki, ölkədə
ədalətli rəqabət mühitinin təmin
ediləcəyi növbəti seçkilərdə is-
tənilən narazıçılıq qərəzli möv-
qeyin və məhdud potensialın tə-
cəssümü kimi dəyərləndiriləcək.  
    Növbəti prezidentlik dövrün-
də isə cənab Əliyev 30 il işğal
altında qalan Xankəndini, Şu-
şanı, Xocalını, Zəngilanı, Fü-
zulini və digər bölgələri XXI
əsrin  müasir yaşayış məntəqə-
lərinə, həmçinin dünyaya inno-
vativ məhsul və xidmətlər təklif
edən şəhər və rayonlara çevirə-
cək. Eyni zamanda növbəti dövr-
də Azərbaycanın Şimal-Cənub
və Şərqlə-Qərb arasında möv-
qeyi daha da güclənəcək. Azər-
baycan hər iki istiqamət üzrə
ən etibarlı logistik qovşağa çev-
riləcək. Buna görə də bu seçki
həm də regionda Azərbaycanın
tam müstəqilliyini həzm edə
bilməyən qüvvələr üçün ciddi
siqnaldır. Yəni yaxşı eşidin, hələ
uzun illər “ipə-sapa yatmayan”
Azərbaycan və onun müdrik
rəhbəri ilə işləməli olacaqsınız.
    Bir sözlə, Azərbaycan növbəti
prezident seçkilərindən sonra
yeni bir mərhələyə qədəm qo-
yacaqdır. Qarşıda mühüm hə-
dəflər var…

- Səbuhi HƏSƏNOV

Prezident seçkiləri Azərbaycanı yeni hədəflərə 
istiqamətləndirəcək

    Son illərdə Azərbaycan o qədər mühüm tarixi proseslərə müəlliflik edir ki, ölkəmizdə baş verən
istənilən yenilik anında beynəlxalq müstəvidə də müzakirə olunur. Xüsusilə 2020-ci ildə 44 günlük
Vətən müharibəsindən sonra Tarixi Qələbənin qazanılması, bu ilin sentyabrında keçirilən lokal
antiterror əməliyyatlarından sonra suverenliyimizin təminatı Azərbaycanın özü tərəfindən yaradılan
reallıqların yeni istiqamətlərini müəyyən edir. Bir neçə gün bundan əvvəl dövlət başçısı tərəfindən
ölkəmizdə növbədənkənar prezident seçkilərinin elan edilməsi haqqında imzalanan Sərəncam da
müvafiq istiqamətlər üzrə qarşıya qoyulmuş vəzifələrin qətiyyətlə və uğurla yerinə yetiriləcəyinin
siqnalı sayıla bilər. Sərəncama əsasən Mərkəzi Seçki Komissiyası növbədənkənar Azərbaycan Res-
publikası Prezidenti seçkilərinin 2024-cü il fevralın 7-nə təyin olunmasını və Azərbaycan
Respublikasının Seçki Məcəlləsində müəyyən edilmiş qaydada keçirilməsini təmin etməlidir. 

  Açılış mərasimində əvvəlcə Vətənimizin bütövlüyü və azadlığı
uğrunda canından keçən şəhidlərimizin əziz xatirəsi bir dəqiqəlik
sükutla yad edilib, Dövlət Himni səsləndirilib. 

    Naxçıvan Muxtar Respublikasında
2023-cü ilin noyabr ayı ərzində suvarma
mövsümünü mütəşəkkil şəkildə başa çat-
dırmaq məqsədilə cəmiyyətin tabe ida-
rələri tərəfindən kanal və arxlarda lildən
təmizlənmə işləri, suvarılan sahələrdə

qrunt sularının səviyyəsini aşağı
salmaq üçün müvafiq işlər görül-
müş, hidrotexniki qurğularda təmir
işləri aparılmış, anbarlara suyun
yığılması davam etdirilmiş, su-
varma suyundan səmərəli istifadə
olunmasına nəzarət həyata keçi-
rilmişdir. Belə ki, muxtar respub-
likanın mövcud su anbarlarında 2023-cü
ilin noyabr ayının sonuna 53,82 milyon
kubmetr su ehtiyatı toplanmışdır. Su is-
tifadəçilərinə noyabr ayı ərzində 16,18
milyon kubmetr su verilmiş, bunun mü-
qabilində 13 min 26 hektar torpaq sahəsi
suvarılmışdır.
    2023-cü ilin ötən ayı ərzində 23,46
kilometr beton və torpaq kanallar, 10,16
kilometr ara arxlar, 3,8 kilometr kollektor
lildən təmizlənmiş, 1,61 kilometr içməli
su, 0,12 kilometr kanalizasiya xətləri çə-
kilmiş, 1,4 kilometr mövcud içməli su
xətlərində, 0,01 kilometr kanalizasiya
xətlərində, 0,65 kilometr suvarma boru
xətlərində, 1,62 kilometr təzyiqli boru
xətlərində, 0,57 kilometr kaptajlarda tə-
mir-bərpa işləri aparılmışdır. 
    Şərur rayonunda Muğanlı kollekto-
runda 1,5 kilometr, Qorçulu kollekto-
runda isə 2,3 kilometr olmaqla, ümu-
milikdə, 3,8 kilometr kollektorda lildən
təmizləmə işləri aparılmışdır. Görülən
işlər nəticəsində Şərur rayonunun 45
hektar torpaq sahəsində qrunt sularının
səviyyəsi aşağı salınaraq şoranlaşmanın
qarşısı alınmışdır.
    Nasos stansiyalarında və təzyiqli boru
xətlərində cari təmir işləri davam etdi-
rilmişdir. Şərur rayonunda “Həmzəli-2”,
“Günəşli”, “Zeyvə-1”, “Zeyvə-2” nasos
stansiyalarının təzyiqli boru xətlərində
0,79 kilometr, Babək rayonunda “Araz-
1”, “Araz-2”, “Nehrəm”, “Hacıvar” nasos
stansiyalarının təzyiqli boru xətlərində
0,11 kilometr, Şahbuz rayonunda “Əcə-
mi-1”, “Əcəmi-2”, “Şahbuzkənd” nasos

stansiyalarının təzyiqli boru xətlərində
0,08 kilometr, Culfa rayonunda Culfa
şəhər içməli su təchizatı sisteminin təzyiqli
boru xəttində 0,02 kilometr, Ordubad ra-
yonunda “Əylis-1” nasos stansiyasının
təzyiqli boru xəttində 0,2 kilometr, Kən-

gərli rayonunda “Kərki”, “Böyükdüz”,
“Qıvraq-1” nasos stansiyalarının və Bö-
yükdüz ərazisindəki qapalı suvarma şə-
bəkəsinin təzyiqli boru xətlərində 0,37
kilometr, Naxçıvan şəhəri ərazisində olan
“Azərbaycan” nasos stansiyasının təzyiqli
boru xəttində isə 0,05 kilometr təmir-
bərpa işləri aparılmışdır. 
    2023-cü ilin noyabr ayı ərzində
4 kəhrizdə cari təmir işləri aparılmış, ay
ərzində kəhrizlərdə 420 metr kürə lildən
təmizlənmiş, 8 metr saybənd hörülmüşdür. 
    Suvarma və içməli su mənbəyi kimi
istifadə olunan subartezian quyularının
4 ədədinə yeni nasos quraşdırılmaqla 43
ədədi əsaslı təmir olunmuşdur. Bundan
əlavə, Babək rayonunun Sirab kəndində
1 subartezian quyusunun tikinti işləri
başa çatdırılmışdır. Cəmiyyətin tabe ida-
rələrinin təmir sexləri tərəfindən 4 ədəd
ekskovator, 1 ədəd avtomaşın, 1 ədəd
traller, 1 ədəd avtokran, 2 ədəd nasos ro-
toru, 1 ədəd elektrik mühərriki təmir
olunmuş, 17 ədəd nasos hissəsi hazır-
lanmışdır.
    “Rayon mərkəzi və ətraf kəndlərin
içməli su təchizatı və kanalizasiya sis-
temlərinin yenidənqurulması” layihəsi
çərçivəsində Babək rayonunun Nehrəm
qəsəbəsində içməli su və kanalizasiya
şəbəkəsinin tikintisi davam etdirilmişdir.
Ərazidə 54 evin içməli su xəttinə, 194
evin isə kanalizasiya xəttinə birləşməsi
aparılmışdır.

Naxçıvan Muxtar Respublikası 
Meliorasiya və Su Təsərrüfatı Açıq

Səhmdar Cəmiyyətinin mətbuat xidməti

Torpaqların su təminatının yaxşılaşdırılması
işləri davam edir



214 dekabr 2023-cü il “Şərq qapısı” qəzeti

     Tarixşünaslıq Ulu Öndər Heydər Əliyev şəxsiyyətini öy-
rəndikcə, əslində, müstəqil Azərbaycan dövlətinin tarixi
keçmişini, bu gününü, ölkəmizdə həyata keçirilən dövlət qu-
ruculuğu prosesini öyrənir. Məşhur amerikalı siyasi xadim və
politoloq Zbiqnev Bjezinski demişdi: “Heydər Əliyev siyasi
cəhətdən möhkəm, məntiqli, zəkalı, istədiyini tez çatdıran
şəxsiyyət – bir sözlə, şəksiz liderdir”. Bəli, Azərbaycan xalqının
şəksiz lideri onu addım-addım irəliyə aparıb qələbələrə çatdırdı.
Dahi lider haqqında Böyük Britaniyanın sabiq Baş naziri Toni
Bleyer yazırdı: “Heydər Əliyev Azərbaycanın böyük lideri idi.
O, böhranlar dövründə öz ölkəsinə sabitlik gətirdi. Azərbaycan
xalqı onun qoyduğu irs ilə fəxr edə bilər...” 
    Xeyirxahlıq və alicənablıq, inam və etibar, təmkin və sə-
mimiyyət, zəka, diqqət və başqa cəhətlər Ulu Öndər Heydər
Əliyevin fərdi keyfiyyətləri idi. Dahi lider böyük siyasət
üçün yaranan təkcə bir ölkə miqyasında yox, dünya əhəmiyyətli
məsələlərin həllində qətiyyətlə sözünü deyə bilən nadir
siyasətçi idi. Onun bu sahədəki fitri istedadı və fövqəladə
qabiliyyəti, hadisələrin və tarixin gedişini öncədən görmək
məharəti siyasət aləminə qədəm qoyduğu ilk günlərdən özünü
büruzə vermişdi.
    Ulu Öndər Azərbaycan xalqının və dövlətinin xilas missi-
yasına Naxçıvandan başladı. Ulu Öndərin 1990-cı ilin
ortalarında, Naxçıvanın çətin vaxtlarında bura qayıtması bu
qədim Azərbaycan torpağını təhlükələrdən sovuşdurdu. Ən
əsası, bu qayıdışla Azərbaycanda müstəqillik uğrunda mübarizə
özünün yeni mərhələsinə qədəm qoydu, imperiya qüvvələri
ilə mübarizə daha da genişləndi. Xalqımızın dahi oğlunun
alovlandırdığı istiqlal mücadiləsi milli dirçəliş prosesinin
bütün Azərbaycanda aparıcı qüvvəyə çevrilməsinə, milli döv-
lətçiliyin bərpası istiqamətində qəti addımların atılmasına
gətirib çıxardı. 
    Zamanın dahisi Heydər Əliyevin sarsılmaz siyasi iradəsinin
və böyük uzaqgörənliyinin nəticəsində Naxçıvan MSSR Ali
Sovetinin Naxçıvan Muxtar Respublikası Ali Məclisi adlan-
dırılması, sadəcə, sözün redaktəsi deyildi. Bu, dünyada sovet
ittifaqı kimi tanınan, siyasi sistemini sovetlər üstündə quran
möhtəşəm bir ölkənin siyasi strukturunda dəyişiklik edilməsi
demək idi. Bütün bunlar yalnız və yalnız Ulu Öndərin həm
böyük siyasi iradəsinin, yüksək Azərbaycançılıq idealının,
həm də qeyri-adi cəsarətinin sayəsində həyata keçirilmişdi.
     Ölkədə cərəyan edən mürəkkəb və ziddiyyətli proseslər də
bir daha təsdiqlədi ki, müstəqilliyin qorunub saxlanılması onun
qazanılmasından qat-qat çətindir. Xalqın rəyini ifadə edən bir
qrup ziyalı Ümummilli Liderə müraciətində ölkəni anarxiya
mühitindən çıxarıb aydın sabaha doğru aparacaq, müstəqilliyimizi
əbədi və yenilməz edəcək, millətimizi bir bayraq, eyni amal ət-
rafında birləşdirəcək, milli həmrəyliyə, vətəndaş cəmiyyətinə
qovuşduracaq siyasi partiyanın yaradılmasına yardımçı olmağı
xahiş edirdi. Müraciəti imzalayanlar yaxşı bilirdilər ki, yeni

müstəqillik qazanmış ölkəni düşdüyü ağır və dözülməz
vəziyyətdən çıxarmağa qadir yeganə şəxsiyyət Heydər
Əliyevdir. Vətənpərvər Azərbaycan ziyalılarının həmin
müraciəti sonralar çağdaş tariximizə məşhur “91-lərin
müraciəti” adı ilə daxil oldu. Bu tarixi müraciət, əslində,
bütün Azərbaycan vətəndaşlarının istəyi, arzusu, haqlı
tələbi idi. Qarşıda isə Ulu Öndəri daha çətin, eyni zamanda
şərəfli bir missiya gözləyirdi...

1993-cü il iyun ayının 9-da xalqın təkidi ilə Bakıya
qayıdan Ulu Öndər təbiətin ona bəxş etdiyi fövqəlidarəçilik
keyfiyyətlərindən məharətlə bəhrələnərək ölkəni vətəndaş
qarşıdurmasından, müstəqilliyimizi itirmək təhlükəsindən
qurtardı, çağdaş tariximizə dövlətçiliyimizin xilaskarı,
qurucusu kimi daxil oldu. İyunun 15-də Ulu Öndər
Heydər Əliyevin Azərbaycan Ali Sovetinin Sədri seçilməsi
isə ölkədəki kütləvi inamsızlıq, hərc-mərclik mühitinin
aradan qalxmasına, siyasi gərginliyin tədricən azalmasına,
sözün həqiqi mənasında, xalqın böyük fəlakətlərdən qur-
tulmasına real zəmin yaratdı. Məhz bu xilaskar missiyanın
nəticəsi kimi Azərbaycan xalqı 1993-cü ilin oktyabrında

Yeni Azərbaycan Partiyasının sədri Heydər Əliyevə etimad
göstərərək onu özünün layiqli rəhbəri seçdi, bununla da ölkəmiz
davamlı və dönməz inkişaf yoluna qədəm qoydu. Prezident
seçilən Heydər Əliyev 1993-cü il oktyabrın 10-da keçirilmiş
andiçmə mərasimində “Belə bir yüksək və məsuliyyətli vəzifəni
üzərimə götürərkən, birinci növbədə, Azərbaycan zəkasına,
müdrikliyinə, qüdrətinə güvənirəm, arxalanıram. Azərbaycan
xalqının mənə bəslədiyi ümidlər məni bu vəzifəni üzərimə
götürməyə məcbur edib. Əmin etmək istəyirəm ki, bu ümidləri
doğrultmaq üçün əlimdən gələni əsirgəməyəcəyəm” deyərək,
müstəqil Azərbaycanın milli inkişaf strategiyasını irəli sürərək
onun həyata keçirilməsinə başladı.
    Ümummilli Lider Heydər Əliyev cəmiyyətin sivil inkişafını
hər bir fərdin maraq və mənafelərinin etibarlı təminatında
görərək bunun üçün bütün zəruri tədbirləri həyata keçirirdi.
Məhz Ulu Öndərin gərgin səyi nəticəsində müstəqil respub-
likamızda vətəndaş cəmiyyətinin formalaşması, insanların
azad, sərbəst yaşaması, qanunun aliliyinin təmin edilməsi
üçün ən yüksək tələblərə cavab verən normativ-hüquqi baza
yaradıldı. Hüquqa və ədalətə söykənən vətəndaş cəmiyyətinin
əsası qoyuldu, onun təkmilləşdirilməsi prosesi uğurla davam
etdirildi. 1995-ci il noyabrın 12-də ümumxalq səsverməsi
yolu ilə qəbul edilmiş müstəqil Azərbaycanın ilk Konstitusiyası
ölkənin gələcək inkişaf prioritetlərini müəyyənləşdirməklə
yanaşı, insan hüquq və azadlıqlarının təminatı sahəsində
Yeni Azərbaycan Partiyasının qarşıya qoyduğu məqsədləri
özündə ehtiva edirdi. 
    Ümummilli Liderimiz Heydər Əliyev Azərbaycan xalqının
suverenlik arzusunu tarixi reallığa çevirmiş, böyük qurbanlar
bahasına əldə olunmuş müstəqilliyi zamanın çətin sınaqlarından
çıxararaq qoruyub saxlamışdır. Azərbaycan xalqı öz böyük
oğlunu yalnız siyasi lider kimi deyil, həm də milli dövlətçilik
ideologiyasının şəriksiz müəllifi kimi qəbul edir. Çünki Ulu
Öndər Heydər Əliyev siyasi kursundan kənarda müstəqil
Azərbaycan dövlətçiliyi yoxdur. Dahi şəxsiyyət Azərbaycanda
hamının eyni dərəcədə inandığı bir ideologiyanın müəllifidir.
O bütün vətəndaşların hüquqlarını qoruya bilən bir dövlətin
əsasını qoydu və yalnız hüququn aliliyinə əsaslanan idarəetmə
sistemi yaratdı. Ümummilli Liderimizin gərgin səyləri ölkədə
sabitliyin yaradılmasına və normal siyasi münasibətlər siste-
minin formalaşmasına gətirib çıxardı ki, bu da, ümumilikdə,
dövlətin siyasi əsaslarının möhkəmləndirilməsinə səbəb oldu.
     Ümummilli Lider bir şəxsiyyət kimi zamanın yaddaşında
bir də ona görə əbədilik qazanıb ki, tükənməz istedadını,
zəngin təcrübəsini azad və müstəqil dövlət qurmağa sərf edib
və hər şeydən əvvəl, xalqın xilaskarı olub. Ulu Öndər deyirdi
ki, reallığı düzgün qiymətləndirən, keçmiş təcrübədən yaradıcılıqla
istifadə edən, sosial-siyasi və iqtisadi problemlərin bütün
spektrini, mürəkkəbliyini nəzərə alan, qəbul olunan qərarların
mümkün nəticəsini öncədən görməyə imkan verən siyasi xətt

hökmən uğur qazanmalıdır. Belə siyasət cəmiyyətin sabitliyinə,
irəliyə doğru hərəkətinə və tərəqqisinə xidmət edir. 
     Ümummilli Liderin siyasəti milli maraqlar üzərində qurul-
muşdu. Zamanın dahisi tariximizi tarixçidən, incəsənəti sənət-
şünasdan, iqtisadiyyatı iqtisadçıdan yaxşı bilirdi. Onun müla-
hizələri problemlərə dərindən bələdlik, hadisələrin məğzinə,
səbəb-nəticə əlaqələrinə nüfuz etmək xüsusiyyəti ilə seçilirdi.
Azərbaycanın daxili siyasətini istiqamətləndirən, xarici siyasətini
beynəlxalq hüquq normalarına uyğun, məqsədyönlü və taraz-
laşdırılmış şəkildə aparan qətiyyətli dövlət xadimi çox hallarda
ən tanınmış siyasətçiləri belə təəccübləndirirdi.
    Dünya siyasətçiləri, beynəlxalq ictimaiyyət və xalqımız
bu dahi insanı Vətən və dövlət qarşısında gördüyü böyük
işlərə, dünyada təhlükəsizliyin qorunmasına, düzgün və

davamlı inkişafa çalışdığına, siyasi və ictimai fəaliyyətinə
görə yüksək dəyərləndirmişdir. Bu səbəbdəndir ki, dünyanın
ən görkəmli siyasi xadimləri, dövlət rəhbərləri, tanınmış elm
və mədəniyyət nümayəndələri dahi lider Heydər Əliyev şəx-
siyyətini həmişə yüksək qiymətləndirmişdir.
    Dahi şəxsiyyət Heydər Əliyevin ictimai-siyasi fəaliyyətinin
obyektiv təhlili göstərir ki, O, başqalarından fərqli olaraq
qeyri-adi zəkaya, böyük enerjiyə, islahatçı və yüksək analitik
təfəkkürə, yenilməz iradəyə malik siyasətçi idi. Ona görə də
bir sıra hallarda Ulu Öndər Heydər Əliyevi “siyasət nəhəngi”,
“siyasət qrossmeysteri” kimi xarakterizə edirlər. 
    Həyatımızın elə bir sahəsi yoxdur ki, orada Ümummilli
Liderimizin izi olmasın. Bugünkü Azərbaycanın sürətli inki-
şafının təməl daşları da məhz qüdrətli rəhbərin qüdrətli əlləri
ilə hörülüb. Müstəqil Azərbaycan dövləti Ulu Öndərin şah
əsəridir. Ümummilli Liderimiz bir azərbaycanlı, vətəndaş və
rəhbər kimi yeganə amalının varlığı qədər sevdiyi Azərbaycan
xalqına, dövlətinə, ölkənin iqtisadi-siyasi, mənəvi inkişafına
xidmət etməkdən ibarət olduğunu söyləyirdi.
    Zamanın dahisinin bizə ərməğan etdiyi zəngin irs bu gün
də, sabah da öyrənilməli, onun əsas mahiyyəti dərk edilməlidir.
Bu zəngin irs müstəqil Azərbaycan dövlətinin sütunudur.
Məhz bu qüdrətli sütunlar üzərində ucalan müasir Azərbaycan
güclü ola bilib. İndiyədək əldə etdiyimiz bütün bu möhtəşəm
nailiyyətlərin təməlində dahi şəxsiyyət Heydər Əliyevin Azər-
baycanın nəinki bugünkü, hətta bir neçə əsr bundan sonrakı
inkişafını da təmin etməyə qadir olan siyasi kursu, milli kon-
sepsiyaları dayanır.
    Bu gün ölkəmiz bu siyasətin uğurlarını hiss edir, onunla
yaşayır və ondan faydalanır. Ulu Öndərimizin layiqli siyasi
varisi cənab İlham Əliyevin rəhbərliyi ilə bu siyasət uğurla
davam etdirilir, ölkəmizdə bütün sahələrdə aparılan uğurlu
islahatlar, əldə olunan nəticələr xalqın sabaha olan inamını
daha da artırır. Ulu Öndər Heydər Əliyev siyasətinin Prezident
cənab İlham Əliyev tərəfindən uğurla davam etdirilməsini
aydın görən xalqımız bu siyasəti yüksək dəyərləndirib və
onun ətrafında daha sıx birləşiblər.
    Əbədiyaşar Liderin ən böyük arzusu tarixi torpaqlarımızın
işğaldan azad edilməsi, bütün ömrü boyu sədaqətlə xidmət
etdiyi doğma Azərbaycanımızın ərazi bütövlüyünün bərpası
idi. Ümummilli Lider illər öncə böyük uzaqgörənliklə deyirdi:
“Qarabağ məsələsini həll edəcəyik. Zaman lazımdır, vaxt
lazımdır. Azərbaycan torpaqları heç vaxt onun əlindən gedə
bilməz. Bizim işğal olunmuş torpaqlarımız mütləq qaytarı-
lacaqdır. Nəyin bahasına olur-olsun”.
    Bəli, belə də oldu. Tarixi zaman baxımından çox qısa dövr
keçdi, işğal altındakı torpaqlarımız azad olundu. Dahi şəxsiyyətin
bu arzusunu, vəsiyyətini onun layiqli siyasi varisi, Azərbaycan
Prezidenti, Silahlı Qüvvələrimizin Müzəffər Ali Baş Komandanı,
qüdrətli sərkərdə cənab İlham Əliyevin rəhbərliyi və müdrikliyi
ilə rəşadətli Azərbaycan Ordusu yerinə yetirdi. 
    Bəli, bu gün hər bir Azərbaycan vətəndaşı çox yaxşı bilir
ki, bu uğurlara ölkə Prezidentinin vaxtilə dediyi “...Azərbaycanı
qüdrətli dövlətə çevirmək üçün ən başlıcası ölkədə Heydər
Əliyevin siyasəti davam etdirilməlidir. Bu gün yüksək kür-
südən çıxış edərək mən Azərbaycan xalqına söz verirəm ki,
bu siyasətə sadiq qalacağam, heç vaxt bu yoldan dönməyə-
cəyəm, Heydər Əliyevin siyasətini davam etdirəcəyəm” fi-
kirlərinə sadiqliyin nəticəsində nail olundu.
    Ötən illərə baxdıqca bir daha əmin oluruq ki, ölkəmizdə
Heydər Əliyev siyasi kursunun alternativi yoxdur. Bu yol
ölkə mizin bu gününün, sabahının və gələcəyinin yoludur. Nə
qədər ki, Azərbaycan var, Ulu Öndərin adı, əməlləri və siyasi
kursu yaşayacaq, Azərbaycanın inkişafına yeni-yeni çalarlar
bəxş edəcəkdir. Bəli, illər, qərinələr ötəcək. Dünyaya yeni
nəsillər gələcək. Zamanın dahisi Heydər Əliyev ideyalarının
sönməz şəfəqlərindən hər nəslə pay düşəcək.

Arzu ABDULLAYEV
Naxçıvan Dövlət Universitetinin prorektoru, 

tarix üzrə fəlsəfə doktoru, dosent

Hər bir xalqın tarixdəki yeri və rolu uzaq və yaxın keçmişdə onun taleyinə həlledici təsir göstərmiş, ölkəsinin adını
həm milli, həm də bəşər tarixinə şərəflə həkk etmiş, əsrlərboyu formalaşmış milli-mənəvi dəyərləri qorumaqla

dövlətinin gələcəyini də uğurla müəyyənləşdirmiş dahi şəxsiyyətin fövqəladə missiyası ilə şərtlənir. Tanrının bəxş etdiyi belə
seçilmiş şəxsiyyətlər zəkası, dühası və istedadı ilə dünyada tanınır, bütün ömrünü doğma xalqının xoşbəxt gələcəyi uğrunda
mübarizəyə həsr edirlər. Dövlətçilik təfəkkürü, siyasi dünyagörüşü, milli dəyərləri əsasında dövlət modeli yaradırlar. XX əsr
tariximizin parlaq siması, böyük şəxsiyyəti olan zamanın dahisi Heydər Əliyevin siyasi portreti də Azərbaycan xalqının
dövlətçilik təfəkkürünün, tarixin sınağından şərəflə çıxmış müdrik idarəçilik məktəbinin canlı təcəssümüdür. 

2023-cü il “Heydər Əliyev İli”dir 

    Naxçıvan Muxtar Respublikası
Maliyyə və Təhsil nazirliklərinin
birgə təşkilatçılığı əsasında maliyyə
savadlılığının artırılması çərçivə-
sində “Mənim ailə büdcəm” adlı
dərsdənkənar vəsaitin təqdimatı
olub.
    Ulu Öndər Heydər Əliyevin ana-
dan olmasının 100 illik yubileyi
münasibətilə Naxçıvan Muxtar Respublikası
Maliyyə Nazirliyi yanında Maliyyə Tədris
Mərkəzi tərəfindən nəşr olunan dərsdənkənar
vəsaitin təqdimatında çıxış edən Naxçıvan
Muxtar Respublikası Maliyyə Nazirliyi yanında

Maliyyə Tədris Mərkəzinin direktoru
Mehriban İmanova mərkəzin fəaliy-
yəti haqqında məlumat verib, dün-
yanın bir çox ölkələrində mütəmadi
olaraq maliyyə savadlılığı üzrə tə-
limlərin keçirildiyini və bunun da
insanlara öz maliyyə vəsaitlərindən

düzgün istifadə etməyi aşılamaq məqsədi da-
şıdığını bildirib. Qeyd edilib ki, maliyyə cə-
hətdən savadlı olan şagirdlərin gündəlik hə-
yatda qarşılaşdıqları maliyyə vəziyyətlərinə
qarşı öz problemlərini düzgün həll edə bilmə

və planlı şəkildə qərarlar alma qabiliyyətləri
yüksək olur. 
    Sonra Naxçıvan Muxtar Respublikası Təhsil
Nazirliyinin Ümumi təhsil şöbəsinin müdiri

vəzifələrinin müvəqqəti icraçısı Şikar Hü-
seynov maliyyə savadlılığının artırılmasının
dövrün ən vacib tələblərindən biri olduğunu
vurğulayıb, vəsaitin şagirdlər üçün faydalı
olduğunu bildirib. 
    Daha sonra Maliyyə Tədris Mərkəzinin
əməkdaşı Aytən Mənsumzadənin təqdimatında
dərsdənkənar vəsait haqqında məlumat verilib.
    Sonda tədbirdə iştirak edən şagirdlərə ser-
tifikat təqdim edilib, ilkin olaraq 100 ədəd
vəsait ümumtəhsil məktəblərinin kitabxana-
larına hədiyyə olunub. 

Naxçıvan Muxtar Respublikası 
Maliyyə Nazirliyinin mətbuat xidməti

“Mənim ailə büdcəm” adlı dərsdənkənar vəsaitin təqdimatı olub

    Naxçıvan Muxtar Respublikası Ailə, Qadın və Uşaq Problemləri
üzrə Dövlət Komitəsi tərəfindən 2023-cü ilin noyabr ayı ərzində
ailə, qadın və uşaq hüquqlarının qorunması diqqətdə saxlanılıb,
tədbir, təlim, seminar, müsabiqə və monitorinqlər keçirilib.

   Hesabat dövrü ərzində komitə tərəfindən Ümummilli Lider
Heydər Əliyevin 100 illik yubileyi ilə bağlı Şərur Rayon İcra
Hakimiyyəti ilə birgə “Ulu Öndər Heydər Əliyevin ailəsi gən-
clərimizə örnəkdir”, Heydər Əliyev Uşaq-Gənclər Yaradıcılıq
Mərkəzində “20 no-
yabr – Ümumdünya
Uşaq Günü”, “Uşaq hü-
quqları uşaqların gözü
ilə” adlı esse və rəsm
yaradıcılıq müsabiqəsi
keçirilib. Noyabr ayı ər-
zində komitə tərəfindən
keçirilən tədbirlərdə Ümummilli Lider Heydər Əliyevə həsr
olunmuş 2 film nümayiş olunub. 
    23-24 noyabr tarixlərdə Naxçıvan şəhərində təşkil edilən
“Qərbi Azərbaycana qayıdış” adlı festival və “Qərbi Azərbaycana
qayıdışa gedən yol” adlı konqres çərçivəsində Qərbi Azərbaycandan
olan qadınların əl işləri sərgilənib. Bakı şəhərində keçirilən
“Qadın Hüquqlarının İnkişafı və Qadınların Səlahiyyətləndirilməsi”
mövzusunda ilk yüksək səviyyəli konfransda Naxçıvan Muxtar
Respublikası Ailə, Qadın və Uşaq Problemləri üzrə Dövlət Ko-
mitəsinin sədri Ramilə Seyidova iştirak edib.
    Ordubad və Culfa Rayon İcra hakimiyyətləri ilə birgə “Ailə-
lərimizi tanıyaq” layihəsi çərçivəsində yeniyetmə və gənclərin
iştirakı ilə uzunömürlü nümunəvi evliliklərin ildönümləri qeyd
olunub. 
    Ailələrin hüquqlarının qorunması, sosial problemlərinin öyrə-
nilməsi və həll edilməsi diqqətdə saxlanılıb, ailə, qadın və uşaq
məsələləri ilə bağlı təbliğat işi aparılıb. Belə ki, Şərur rayonunun
Mahmudkənd kəndində yaşayan xüsusi qayğıya ehtiyacı olan
Məmmədovlar ailəsinə baş çəkilib, onların problemləri ilə maraq-
lanılıb və ailəyə ehtiyaclarına uyğun köməklik göstərilib. Komitənin
Şərur Rayon İcra Hakimiyyəti ilə birgə İbadulla kəndində “Rep-
roduktiv sağlamlıq və ailə dəyərləri” mövzusunda keçirdiyi maa-
rifləndirici tədbirdə müvafiq mövzularda 180 ədəd maarifləndirici
broşür paylanılıb, tədbirdən 31 nəfər yararlanıb. Naxçıvan Muxtar
Respublikası Səhiyyə Nazirliyi və Şahbuz Rayon İcra Hakimiyyəti
ilə birgə Şahbuz şəhərində “Həyata ilk addım ana südündən
başlayır”, Naxçıvan Musiqi Kollecində “Şəxsi inkişaf və karyeranı
qurmaq” mövzularında maarifləndirici tədbirlər keçirilib. 
    “Azərbaycan Respublikasında məişət zorakılığı ilə mübarizəyə
dair 2020-2023-cü illər üçün Milli Fəaliyyət Planı”na əsasən hər
il noyabrın 25-dən dekabrın 10-dək beynəlxalq “Gender əsaslı
zorakılıqla mübarizə” kampaniyasının keçirilməsi məqsədilə
komitə tərəfindən ailə institutunun möhkəmləndirilməsi istiqa-
mətində bir sıra tədbirlər həyata keçirilib. Ümumilikdə, keçirilən
maarifləndirici tədbirlərdə 85 qadın arasında 5 müddəadan ibarət
sorğu təşkil edilib. Komitənin Babək Rayon İcra Hakimiyyəti
ilə birgə Babək rayonunun Sirab kəndində keçirdiyi “Qadınlar –
mental dəyərlər konseptinə çərçivələnmiş stereotip daşıyıcılarıdır”
mövzusunda maarifləndirici tədbirdən 48, Naxçıvan Muxtar
Respublikası Təhsil Nazirliyi və Naxçıvan Şəhər İcra Hakimiyyəti
ilə birgə cəmiyyətin həssas qrupu olan uşaqların mənafelərinin
müdafiəsi, bu işin səmərəsinin artırılması üçün icra işlərində
uşaq hüquqlarının qorunması və təbliği məqsədilə təşkil etdiyi
tədbirdən isə 40 nəfər yararlanıb.
    Naxçıvan Muxtar Respublikası Təhsil Nazirliyi və Naxçıvan
Şəhər İcra Hakimiyyəti ilə birgə uşaqların vətənpərvərlik və
milli-mənəvi dəyərlər ruhunda tərbiyəsi istiqamətində işlərin
gücləndirilməsi məqsədilə Babək rayon Nehrəm qəsəbə 1 nömrəli
tam orta məktəbdə “Milli dəyərlər və uşaqlar” mövzusunda
keçirilən maarifləndirici tədbirdə 40 broşür paylanılıb. Kəngərli
Rayon İcra Hakimiyyəti ilə birgə “Uşaq əməyinin qarşısının
alınması” mövzusunda keçirilən tədbirdən 35 sahibkar yararlanıb. 
    “Ailə rifahı naminə qadınları maarifləndirək” layihəsində
sərmayə kapitalı verilmiş 7 qadının yaşadığı ünvanda və təsərrüfat
sahəsində sərmayə kapitalından düzgün istifadə etmələri ilə
bağlı monitorinq keçirilib, heç bir nöqsan aşkarlanmayıb.
Naxçıvan Muxtar Respublikasında tək qadınların və ailə başçısı
olan qadınların peşəyönümlü fəaliyyətə yönləndirilməsi ilə bağlı
tədbirlərin həyata keçirilməsi davam etdirilib, Babək və Şahbuz
rayonu üzrə 3-ü kompüter istifadəçisi, 1-i toxuculuq peşə
təhsilinə yiyələnməsi üçün 4 qadının məlumatları Naxçıvan
Muxtar Respublikası Əmək və Əhalinin Sosial Müdafiəsi və
Təhsil nazirliklərinə göndərilib.
    Naxçıvan Muxtar Respublikasına səfər etmiş Birləşmiş Millətlər
Təşkilatının Uşaq Fondunun (UNICEF) – Azərbaycandakı Nü-
mayəndəliyinin Səhiyyə və Qidalanma Proqramının rəhbəri və
Erkən Uşaqlıq dövrü inkişaf konsultantı Naxçıvan Muxtar Res-
publikası Ailə, Qadın və Uşaq Problemləri üzrə Dövlət Komitəsinin
sədri Ramilə Seyidova ilə görüşüb. Görüşdə ölkəmizdə, eləcə də
muxtar respublikada həyata keçirilən dövlət uşaq siyasəti ilə bağlı
görülən işlər barədə məlumat verilib və fikir mübadiləsi aparılıb.  
    Naxçıvan Muxtar Respublikası Nazirlər Kabineti yanında
Yetkinlik Yaşına Çatmayanların İşləri və Hüquqlarının Müdafiəsi
üzrə Komissiya tərəfindən 3 uşaq müəssisəsində və valideynlərini
itirmiş və valideyn himayəsindən məhrum olan 3 uşağın yaşadığı
ünvanda monitorinqlər keçirilib, uşaq hüquq və mənafelərinin
pozulması halı aşkar olunmayıb.
    Ümumilikdə, hesabat dövrü ərzində 15 tədbir, 1 təlim,
1 seminar, 23 monitorinq keçirilib. 17 maarifləndirici seminar,
təlim və tədbirlərdən 1079 nəfər yararlanıb. 

Naxçıvan Muxtar Respublikası Ailə, Qadın və Uşaq Problemləri
üzrə Dövlət Komitəsinin mətbuat xidməti

Keçirilən maarifləndirici seminar, təlim 
və tədbirlərdən 1079 nəfər yararlanıb

    Əvvəlcə mən Mustafa Kamal Ata-
türkün ifadəsi ilə desək “Türk qapısı”
olan, mənim də doğulub böyüdüyüm
Naxçıvana, orada fəaliyyət göstərən
“Şərq qapısı” qəzetinin bütün əmək-
daşlarına salamlarımı çatdırıram.  
    Hazırda rəhbərlik etdiyim Azər-
baycan-Kipr Dostluq Cəmiyyəti
2012-ci ilin mart ayında qurulub
və həmin tarixdən diaspor sahəsində
aktiv fəaliyyət göstərir. Yarandığı
gündən cəmiyyət Şimali Kipr Türk
Respublikasında yaşayan soydaş-
larımızı öz ətrafında toplayıb.
Fəaliy yətimizin mərkəzində Azər-
baycan dövlətinin və xalqının milli
maraqları durur, eyni zamanda milli-
mənəvi dəyərlərimizin təbliğ olunması
əsas məqsədimizdir. 
    Qeyd edim ki, diaspor təşkilatı
olaraq çox həssas və əhəmiyyətli bir

fəaliyyətin məsuliyyətini daşıyırıq. Bə-
zən fəxri səfirlik, bəzən diaspor təşkilatı,
bəzən də Azərbaycan təmsilçiliyi kimi
bu vəzifələri könüllülük prinsipi ilə
öz üzərimizə götürürük. Bildiyiniz
kimi, Azərbaycan və Şimali Kipr Türk
Respublikası Türk Dövlətləri Təşkilatı
çətiri altında qarşılıqlı iş aparırlar.
Şimali Kipr Türk Respublikasının Türk
Dövlətləri Təşkilatına namizəd olaraq
göstərilməsində dövlət başçımız, cənab
İlham Əliyevin böyük rolu var. Bu,
əslində, dövlət başçımızın həyata ke-
çirdiyi xarici siyasətin mərkəzində türk
dövlətləri ilə əlaqələrin daha da inkişaf
etdirilməsinin dayandığını göstərir. Bu
da təbiidir. Çünki Azərbaycan hazırda

nüfuzlu və qüdrətli dövlətdir.
Ölkəmizin beynəlxalq nüfuza
malik olması xaricdə yaşayan
hər bir azərbaycanlını sevin-
dirir, eyni zamanda diaspor
təşkilatlarımızın inkişafına
töhfə verir. Biz də Azərbay-
can-Kipr Dostluq Cəmiyyəti
olaraq hər zaman bu imkan-

lardan yararlanmışıq. 
    Bu gün  cəmiyyət olaraq üzərində
durduğumuz ən aktiv fəaliyyət təhsildir.
Ulu Öndər Heydər Əliyev deyirdi:
“Təhsil millətin gələcəyidir”. Biz də

gələcəyimiz olan gəncliyimizi düzgün
yönləndirmənin vacibliyini dərk edirik.
Savadlı kadr yetişdirmək milli dəyərlərə
və xalqa xidmətdir. Müasir dövrün öz
tələbləri var, təbliğat-təşviqat məsələləri

artıq dəyişib. Azərbaycançılıq ide-
yasını gənclərə aşılamaq üçün biz
yeni metodlardan istifadə edirik.
Mərkəzimizdə müxtəlif bölmələr
fəaliy yət göstərir. Bunlar arasında
“Həftə sonu” Azərbaycan Milli Mək-
təbi var. Azərbaycanlı rəssamlarımızın
köməyi ilə Rəssamlıq Akademiyası
yaratmışıq. Burada Azərbaycan milli
rəqsləri bölümü, Azərbaycan Musiqi

Akademiyası fəaliyyət göstərir. Cə-
miyyətimizin kitabxanası var. Burada
türk xalqlarının tarixi, ədəbiyyatı ilə
bağlı da zəngin kitablar mövcuddur.
Həmçinin azərbaycanlı alim Lütfi Za-
dənin adını daşıyan Robotik Kodlama
və Texnologiya Mərkəzi yaratmışıq.
Bu mərkəzin maddi-texniki bazasına
Türk İş Birliyi və Koordinasiya Agent -
liyi böyük dəstək göstərib. Onlar bizi
müasir robotlar, kompüterlər ilə təchiz
ediblər. Bütün bunlar da təhsildə inno-
vativ biliklərin tətbiqinə imkan verir. 
    Son dövrlərdə fəaliyyətimizin əsas
istiqaməti 44 günlük Vətən mühari-
bəsində  Müzəffər Ali Baş Komandan
cənab İlham Əliyevin sərgilədiyi cə-

sarət, ordu-
muzun rəşadə-
ti, qazilərimizin əzmi və xalqımızın
birlik iradəsi ilə bağlı idi. Bu istiqa-
mətdə təşkil etdiyimiz tədbirlərdə soy-
daşlarımızla yanaşı, Şimali Kiprdə
yaşayan digər xalqların nümayəndələri
də iştirak edirdi. Məqsədimiz Qarabağ
probleminin mahiyyətini, Azərbayca-
nın apardığı haqq savaşını doğru şə-
kildə çatdırmaq idi. Düşünürəm ki,
buna nail ola bildik. 
    Bu gün artıq yeni dövrə qədəm qoy-
muşuq, önümüzdə yeni imkanlar açılıb.
Bu imkan bizə ölkəmizi daha dolğun
şəkildə təqdim etməyə şərait yaradır.
Həmçinin dünya azərbaycanlılarının
Vətənlə əlaqələrinin inkişafı üçün çox-
saylı tədbirlər təşkil edilir. Dünya Azər-
baycanlılarının Qurultayı bu sırada
müstəsna yeri olan tədbirlərdəndir. Mən

özüm iki dəfə bu qurultayda iştirak
etmişəm. Son qurultay 22 aprel
2022-ci ildə Şuşada keçirildi. Bu
inanılmaz bir duyğu idi. Uzun illər
görmədiyimiz, amma böyük təəssüf
ilə işğalını dilə gətirdiyimiz Qara-
bağımızı azad görürdük. Qəhrəman
əsgərlərimizin ayaq basdığı pak
torpaqlardaydıq. Bütün bunlar bizim
üçün doğma hiss idi. Torpaqları-
mızın bütövlüyünü həm hiss edir,

həm də görürdük. 
    Bu gün Şimali Kipr Türk Respubli-
kasında soydaşlarımızın sayı çox deyil,
bu ölkədə, təxminən, 1500 azərbaycanlı
yaşayır. Onlar arasında 300-ə yaxın tə-
ləbəmiz var. Həmçinin Şimali Kipr
Türk Respublikası universitetlerində
40-dan çox professor-müəllim heyətimiz
var. Amma sayımızın az olmasına bax-
mayaraq, cəmiyyət olaraq koordinasiyalı
şəkildə iş aparırıq, daim müxtəlif möv-
zularda tədbirlər təşkil edirik. Əvvəllər
təqvimimizdə qara günlərin sayı çox
idi. İndi isə vəziyyət fərqlidir. Əvvəllər
rayonlarımızın işğal günlərini xatırla-
yırdıqsa, bu gün, əksinə, həmin bölgə-
lərimizin işğaldan azad olunması gününü
qürurla qeyd edirik. Məhz həmrəyliyi-
miz, Ali Baş Komandanın ətrafında
birliyimiz bizə Vətən müharibəsində
ən böyük Qələbəni qazandırdı.
    Qarşıdan 31 Dekabr – Dünya Azər-
baycanlılarının Həmrəylik Günü gəlir.
Bu günü dünyanın dörd bir tərəfində
yaşayan azərbaycanlılar böyük fəxrlə
qeyd edirlər. Biz də fürsətdən istifadə
edib cəmiyyətimiz adından dünya azər-
baycanlılarını qarşıdan gələn həmrəylik
günü münasibətilə təbrik edir və ina-
nırıq ki, Vətən müharibəsi dövründə
ortaya qoyduğumuz dəmir həmrəyli-
yimiz əbədi olacaq!

    Dekabr ayı ərzində dünyanın müxtəlif ölkələrində ya-
şayan həmvətənlərimizdən alınmış müsahibələri, onların
hazırladığı yazıları “Şərq qapısı” qəzetində görəcəksiniz.

Həmrəyliyimiz bizə
böyük Qələbəni qazandırdı

Orxan HƏSƏNOĞLU

Azərbaycan-Kipr 
Dostluq Cəmiyyətinin

rəhbəri

     Azərbaycan Respublikasının Prezi-
denti cənab İlham Əliyevin müvafiq
Sərəncamı ilə qəbul edilmiş “Naxçıvan
Muxtar Respublikasının sosial-iqtisadi
inkişafına dair 2023-2027-ci illər üçün
Dövlət Proqramı”nda sudan qənaətli
və səmərəli istifadə ilə bağlı maarif-
ləndirmə tədbirlərinin görülməsi prioritet
istiqamət kimi müəyyənləşdirilib.
     Naxçıvan Muxtar Respublikası Nazir -
lər Kabinetinin 2023-cü il 9 mart tarixli
Sərəncamı ilə “Naxçıvan Muxtar Res-
publikasında içməli və suvarma sularının
böhranlı vəziyyətində idarə olunmasına
dair Tədbirlər Planı” təsdiqlənmişdir.
Plana əsasən içməli su təchizatı ilə bağlı
su ehtiyatlarından qənaətlə və səmərəli
istifadə, iqlim dəyişmələrinin fəsadları,
gözlənilən risklər, suyun bölgüsü və
sair məsələlər barədə əhalinin maarif-
ləndirilməsi, sudan istifadə ilə əlaqədar
istehlakçıların müraciətlərinin operativ
qaydada qəbulu, baxılma və cavablan-
dırılması məqsədilə müasir tələblərə
uyğun çağrı mərkəzlərinin təşkili, içməli
su təminatında çatışmazlıqlar olan kənd -
lərdə subartezian quyularının qazılması
və suya qənaət məqsədilə sayğac siste-
minin tətbiq olunması, təhsil və digər
müəssisələrdə su ehtiyatlarının idarə
olunması, sudan qənaətli və səmərəli
istifadə ilə bağlı maarifləndirmə təd-
birlərinin həyata keçirilməsi kimi mə-

sələlərin icrası diqqətdə saxlanılır.
    Bu gün muxtar respublikanın rayon
və kəndlərində əhalinin içməli su prob-
leminin həlli istiqamətində görülən
işlər də həmin proqramdan irəli gələn
vəzifələrin yerinə yetrilməsidir. Ötən
ay Babək rayonunun Gülşənabad kən-
dində subartezian quyusu və içməli su
xətti istifadəyə verilib. Kənddə subar-
tezian quyusu qazılaraq 50 metr uzun-
luğunda yeni içməli su xətti çəkilib.
Ümumilikdə, kənd ərazisinə iki sub -
artezian və bir kaptaj vasitəsilə 90 ev
içməli su ilə təmin olunub. 67 yaşlı
kənd sakini Məmməd Məmmədov bil-
dirdi ki, qrunt suları çəkildikdən sonra
kənddə su problemi ortaya çıxdı. Uzun
müddət içməli su problemindən əziyyət
çəkdikdən sonra kənd əhalisi ilə birlikdə
bununla bağlı müraciətlər etdik. Kənd
ərazisində qazılan subartezian quyusu
və yeni içməli su xətti bu problemi

aradan qaldırıb.
    Kəndin susuzluqdan əziyyət çəkmiş
digər bir ailəsi də İmanovlardır. Yaşlı
kənd sakini Vilayət İmanov və həyat
yoldaşı Zəminə İmanova bildirdilər: –
Müəyyən müddət susuzluq problemi
ilə qarşılaşdıq. Artıq bu çətinliklərimiz
dövlətimiz tərəfindən aradan qaldırılıb.
Biz sudan təmənnasız və rahat istifadə

edir, həm də bağımızdakı ağacları su-
varıb becəririk. Növbəti il su problemi
olmayacağına görə daha yaxşı məhsul
əldə edəcəyimizi də düşünürük. 
    Gülşənabad kənd sakinləri artıq
suya olan tələbatlarını subartezian qu-
yuları vasitəsilə ödəyir. Muxtar res-
publikanın su ehtiyatlarından qənaətlə
istifadə istiqamətində müasir suvarma
sistemlərinin quraşdırılması əhalinin
rifahının yaxşılaşdırılması üçün görülən
tədbirlərin effektivliyini artırır. 

- Bülbül QULİYEVA

Əhalinin içməli su problemi həll edilir



    Vaxtilə jurnalist və yazar Tomas
de Vaalın “Xocalı soyqırımı haq-
qında nə düşünürsünüz?” sualını
Ermənistanın sabiq prezidenti Serj
Sarkisyan belə cavablandırmışdı:
“Xocalıya qədər Azər-
baycan tərəfi elə bi-
lirdi ki, bizimlə zarafat
etmək olar. Onlar elə
düşünürdülər ki, er-
mənilər mülki əhaliyə
qarşı əl qaldıracaq in-
sanlar deyil. Biz bu
stereotipə son qoyduq.
Baş verən hadisə də bu idi”. Si-
lahsız dinc sakinlərə, xəstələrə,
qocalara, uşaqlara, qadınlara soy-
qırımı törədib insanlığa qarşı ci-
nayət işlədən etnosun nümayən-
dələrindən hər cür vəhşilik göz-
ləmək mümkündür. Elə bu səbəb-
dən də silahsız əsgərə işgəncə
vermək, sonra onu işləmədiyi ci-
nayətdə ittiham etmək ermənilərin
etik davranışlarına xas xüsusiy-
yətdir. Bu, Ermənistan hakimiy-
yətinin və ictimaiyyətinin huma-
nistlikdən uzaq olduğunun göstə-
ricisidir. Onların ölkə adlandır-
dıqları bu məkan milli etnik mən-
subiyyəti olmayan barbarların top-
laşdığı məkandır.
    Xatırladaq ki, Naxçıvan Muxtar
Respublikasının Şahbuz rayonunun
Ermənistanla sərhədboyu ərazi-
sində əlverişsiz hava şəraitində
Azərbaycan Ordusunun aprelin
9-dan itkin düşmüş əsgərləri –
2004-cü il təvəllüdlü Aqşin Qabil
oğlu Bəbirov və 2003-cü il təvəl-
lüdlü Hüseyn Əhliman oğlu Axun-
dov Ermənistan tərəfindən əsir
götürülmüşdülər. Yalnız üç gündən
sonra – aprelin 12-də Ermənistanın
baş naziri Nikol Paşinyan azər-
baycanlı hərbçilərin bu ölkədə
saxlandığını boynuna almış, Er-
mənistanın Müdafiə Nazirliyi isə
aprelin 13-də azərbaycanlı hərb-
çilərin bu ölkədə saxlandığını təs-
diqləmişdi. Bu hadisədən bir qədər
sonra əsirlərin işgəncə və qeyri-
etik rəftarla bağlı görüntüləri ya-
yıldı. Fiziki və mənəvi işgəncəyə
məruz qalan H.Axundovun fotosu
yayıldıqdan bir müddət sonra Er-
mənistan mətbuatı və hüquq-mü-
hafizə orqanları belə bir dezinfor-
masiya yaydılar ki, guya azərbay-
canlı əsgər qanunsuz olaraq silahla
sərhədi keçib, Sünik kəndlərində
maneəsiz dolaşıb, Sisian sakinini
hədələyib və nəhayət, Zəngəzur
mis-molibden kombinatının mü-
hafizəçisi, 56 yaşlı Hayrapet Me-
liksetyanı öldürüb. Ermənistan ha-
kimiyyəti az qala ölkədə o dö-
nəmdə baş verən bütün açılmayan
cinayətləri azərbaycanlı hərbçilərin
törətdiyini iddia etməkdən belə
çəkinmədi. Azərbaycan Ordusunun
əsgərlərinin itkin düşdüyü fakt idi
və onlara işgəncə verilməsi bey-
nəlxalq konvensiya ilə qadağandır.
Əsir hərbçilərlə davranış haqqında
Cenevrə konvensiyasının 17, 18,
19, və 20-ci maddələri hərbi əsirləri
fiziki və ya mənəvi işgəncə, yaxud
başqa məcburetmə tədbirlərindən
qoruyur. 
    Azərbaycanın rəsmi dövlət qu-
rumları onların hüquqlarının qo-
runması və geri qaytarılması ilə
bağlı beynəlxalq təşkilatlara də-
fələrlə müraciət etsə də, Azərbay-
can Xarici İşlər Nazirliyi beynəl-
xalq ictimaiyyəti Ermənistan tə-
rəfindən saxlanılan əsgərə qarşı
işgəncə və qeyri-insani rəftarı pis-
ləməyə çağırsa da, təəssüf ki, nə-
ticəsi olmadı. Bütün çağırışları

heçə sayan Ermənistan qondarma
məhkəmə prosesində Aqşin Bə-
birova 11,5 il, Hüseyn Axundova
isə 20 il müddətinə həbs cəzası
kəsildi. Həmçinin Ermənistan baş

prokurorunun verdiyi məlumata
görə, dekabrın 7-də təqsirləndirilən
azərbaycanlı Hüseyn Axundovun
barəsində olan hökm dəyişdirildi
və o, ömürlük həbs cəzasına məh-
kum edildi. 
    Axşamı yeni xəbərlə açdıq. Bir
gecənin içində arzular reallığa
çevrilmişdi. Əsirlikdə olan Hüseyn
Axundov və Aqşin Bəbirov azad
edildilər. Budur “dəmir yumruğ”un
gücü. O güc ki Ermənistan dövlə-
tinin saxta üzünü açıb yumruğunu
təpəsindən əksiltmədi. O güc ki
Ermənistan himayədarlarının gö-
zünü yolda, qulağını səsdə qoydu.
O güc ki dünya dövlətləri də artıq
onunla hesablaşır. O güc ki 30
illik işğala son qoydu, ərazi bü-
tövlüyümüzü və suverenliyimizi
bərpa etdi, erməni vandallarının
viran etdiyi ata-baba yurdlarımızda
həyatın yenidən canlanmasını tə-
min etdi, düşmən əlindəki axırıncı
əsgərimizi də azad etdi. Bunların
hamısı ədalətin, sülhün, sabitliyin
təminatıdır. Bu prosesi isə xarici
güclər yox, Müzəffər Ali Baş Ko-
mandan idarə edir. Ermənistan
məhkəmələrinin qərarını heçə sa-
yan və siyasi diplomatik dillə
bölgə liderlərinə bunu əyani şə-
kildə sübut edən ölkə Prezidenti
cənab İlham Əliyev bir daha sübut
etdi ki, əsirlikdə olan vətəndaşların
yaxınlarının hisslərinə daim ehti-
ram göstərərək şərik olub. Bu sə-
bəbdən də Azərbaycan tərəfindən
erməniəsilli 32 şəxsin 2 Azərbay-
can əsgərinə dəyişdirilməsi buna
bariz nümunədir.
    Dekabrın 7-də Azərbaycan
Respublikası Prezident Adminis-
trasiyası və Ermənistan Respub-
likası baş nazirinin aparatı arasında
aparılmış danışıqlar nəticəsində
humanizm prinsipinə sadiqlik ru-
hunda, xoş niyyət göstəricisi ola-
raq iki ölkə arasında qarşılıqlı
etimad tədbiri kimi hərbçilərin
azad edilməsi barədə razılıq əldə
olunduqdan sonra dekabr ayının
13-də Qazax rayonunda Azərbay-
can Respublikası ilə Ermənistan
Respublikası arasında hərbçilərin
qarşılıqlı surətdə azad edilməsi
prosesi baş tutdu. Proses zamanı
Ermənistan tərəfindən Azərbay-
canın 2 hərbi qulluqçusu – Hüseyn
Axundov və Aqşin Bəbirov azad
olundu. Azərbaycan tərəfi isə er-
məniəsilli 32 şəxsi qarşı tərəfə
təhvil verdi.
    Bu milli qürur, milli kimlik mə-
sələsidir. İmic məsələsidir. Ən
əsası isə sensasiyadır. Bu sensa-
siyaları son illərdə davamlı tək-
rarlayan Prezident cənab İlham
Əliyev Azərbaycan xalqına indi-
yədək verdiyi bütün sözləri tutaraq
sübut etdi: “Bizim sözümüz im-
zamız qədər keçərlidir”.

- Fariz ƏHMƏDOV

Bir gecənin içində arzudan reallığa

    Dekabrın 14-ü şəhid mayor Vüsal
Vəliyevin uğrunda canından keçdiyi
müqəddəs torpağa tapşırıldığı gün-
dən 3 il ötür...
    Mənə Vüsalı şəxsən tanımaq nəsib
oldu. Ailə vəziyyətimlə əlaqədar Ba-
kıdan kənar elmi konfranslara qatıl-
mağım, demək olar ki, nadir hallarda
mümkün olur. Qazağa Beynəlxalq
Elmi Konfransa getmişdim. Mayor
Vüsal Vəliyev hərbi xidmətini həmin
zaman Qazaxda davam etdirirdi –
komandir idi. Qardaşı, filologiya
üzrə fəlsəfə doktoru Elyar İslamoğlu
institutumuzun – AMEA Folklor
İnstitutunun fəal gənclərindəndir.
Konfransda məruzələrimizi bitirdik-
dən sonra muzeyə toplaşmışdıq. Vü-
sal vaxt edib Elyarla görüşməyə gəl-
mişdi. Yoldaşlardan ayrılıb iki qar-
daşın söhbət məqamında onlara ya-
xınlaşdım – elə bil ki, hansısa bir
qüvvə məni çəkdi ki, yaxınlaş və
yaxından tanı bu igid oğulu! Müha-
ribə gedən bir ölkədə gəncliyini
hərbə həsr edən bu layiqli Azərbay-
can övladını yaxından tanımaq für-
sətini ötürmə! 
    Üzündən nur yağırdı Vüsalın!
Bilmirəm niyə, hərbi komandirləri
zəhmli təsəvvür etmişəm həmişə.
Lakin Vüsalın siması bir başqa idi!
Üzündəki nur, gözlərində ziya ətrafa
işıq saçırdı. Dahilərin bir kəlamı
var: danış, səni görüm. Danışığından
necə layiqli, ləyaqətli, mərd, qorxmaz
bir oğul olduğu aydın görünürdü. 

    Vətən müharibəsi zamanı Vüsalın
itkin xəbərini eşitdik. Möcüzə göz-
ləyirdik... Belə bir məqamda atası
İslam Vəliyevin qonşudakı hüzr
məclisində Vüsalın itkin xəbərini
eşitməsini və bu dərdə ürəyinin
dözə bilmədiyi acı xəbəri aldıq. Bir
müddət sonra isə Vüsalın Şuşa uğ-
runda döyüşlərdə qəhrəmancasına
həlak olduğunu bildik. 
    Qarabağ Beynəlxalq Elmi Kon-
fransı çərçivəsində Şuşaya səfər
təşkil edilmişdi. Şuşa səfəri zamanı
isə şəhidin anası Mədinə ana ilə
tanış olmaq mənə qismət oldu. El-
yardan birgə şəklimizi çəkməyi xahiş
etdim. Sanki rastıma xəzinə çıxmışdı.
Əlbəttə, canından bir parça olan əziz
balasını Vətən uğrunda qurban vermiş
qürurlu, mətin, dağ vüqarlı, Vətəni
sevən, sevməkdə nümunə olan Mə-
dinə ana zəngin xəzinədir bizə! 
    Nəhayət, ötən ay, noyabrın 23-
24-də Naxçıvanda “Qərbi Azərbay-
cana qayıdışa gedən yol” konqresində
Elyar İslamoğlu ilə birlikdə iştirak
etdik. Mədinə ana Şərurda – Vüsal
kimi igid oğulun böyüdüyü ocaqda
Vüsalın ildönümünə hazırlıq edirdi. 
    “Qardaşın necə insandır? – Yoldaş
olmamışam” – deyimi var. Konfransa
Elyarla yoldaşlı gəlmişdim. Lap əv-
vəldən təkidlə “Anam gözləyir, bizə
gedəcəyik” demişdi. Bu mənə Allahın
bir lütfü idi. Allahın sevdiyi bəndə-
sinin böyüdüyü, boya-başa çatdığı
ocağa – ziyarətə gəlmişdim. Əslində,

bir payız soyuğunda evdə istilik, sə-
mimiyyətlə yanaşı, qəribə bir sakitlik,
arxayınlıq vardı. Amma Vüsalın ota-
ğını – ev-muzeyini ağrısız seyr etmək
mümkün deyildi. Eyvana çıxdım.
Digər övladlarından gördüyü nəvə-
lərinin (Vüsal şəhid olanda nişanlı
idi) “Çiçək nənə” adlandırdığı Mə-
dinə ananın gülləri göz oxşayırdı.
Elyar həmişə deyir: “Vüsalın gülləri
azalsa, ya qurusa, anam çox narahat
olur”. Ona görə imiş, Bakıdan Nax-
çıvana gətirdiyi gül kollarını təyya-
rədə çox incəliklə qoruyur, anaya
salamat çatdırmağa çalışırdı. 
    Güllüklə üzbəüz – həyətin yuxarı
başında su kranı var idi. Su kranı
deməzdim, vaxtilə oğul-uşaqla dolu
olan, qaynayan bu qapı-bacanın bu-
lağı – İslam Vəliyevin bulağı. O bu-
laq ki gözündən Vüsal kimi bir oğula
su içirib, onu mərd yetişdirib, və-
tənpərvər yetişdirib. Koroğlu Qoşa-
bulaqdan su içdiyi kimi, Vüsal da
bu ocağın suyu ilə igid ola bilib.
Elyar deyir ki, atam bizə hər zaman
bərk-bərk tapşırardı ki, yaxşı insan
olmağa çalışın, əl tutun, haya çatan,
köməyə yetişən olun. “Aşıq gördü-
yünü çağırar” məsəli, mən Elyarı
elə görmüşəm. “Arifə bir işarə” mə-
səli, ilk gördüyümdə Turalı da (evin
kiçik oğlu) eynilə duydum.Vüsal isə
bütün xalqının harayına çatmağı ba-
cardı. Yaşamaq hüququndan keçib
xalqımızın firavan yaşaması üçün,
torpaqlarımızın azadlığı uğrunda ca-
nını fəda etdi. 
    Dekabrın 14-də Vüsal bulağının
– Vüsalın xatirə bulaq kompleksinin
açılışıdır. Ulu Tanrıdan diləyimizdir
ki, Vüsal bulağının suyu ilə Mədinə
ananın, Vüsalı tanıyan hər kəsin ya-
nan ürəyinə su səpilsin. İllər keçəcək,
zamanla dünyadan köç edəcəyik.
Nə qədər ki, Azərbaycan xalqı var,
Vüsal da, onun kimi igid oğullar da
bu xalqın qəlbində daim yaşayacaq. 
    P.S. Həmişə elmi məqalələr yaz-
dığımdan yazıya başlayanda özümə
bu yazı üçün yazı üslubumu xatır-
latdım. Xatırlatdım ki, “bulağın
dilində” düşüncələri sizlərə ötürə
bilim.

Nigar HƏSƏNOVA
filologiya üzrə fəlsəfə doktoru, 

dosent

Əfsanəyə dönən ömürlər

    Xəzər Universitetinin İdarəetmə və tələbə işləri üzrə
prorektoru İsaxan İsaxanlı, Musiqi və incəsənət de-
partamentinin rəhbəri Zülfiyyə Sadıqova Naxçıvan
Dövlət Universitetində olublar.
    İkitərəfli görüşdə Naxçıvan Dövlət Universitetinin
Tədris və tərbiyə işləri üzrə prorektoru Rafiq Rəhimov
qonaqları salamlayaraq onları universitetdə görməkdən
məmnunluğunu bildirib. Prorektor ali təhsil ocağının
maddi-texniki bazası, müasir tədris üsulları, beynəlxalq
əlaqələri barədə danışıb.
    İdarəetmə və tələbə işləri üzrə prorektor İsaxan
İsaxanlı 1991-ci ildə Xəzər Universitetinin Azərbaycanda
ilk dəfə özəl universitet kimi fəaliyyətə başladığını
diqqətə çatdırıb. Prorektor tədrisi ingilis dilində həyata
keçirilən ixtisaslar barədə ətraflı məlumat verib.
    Naxçıvan Dövlət Universitetinin Elm və innovasiyalar
üzrə prorektoru Elsevər Əsədov çıxış edərək gələcəkdə
birgə əməkdaşlıq edilə biləcək istiqamətlərə toxunub.
Görüşdə qarşılıqlı fikir mübadiləsi aparılıb.
    Sonda qonaqlara “Naxçıvan – Şərqin əfsanəsi” kitabı
hədiyyə edilib.

Naxçıvan Dövlət Universitetinin Media və 
ictimaiyyətlə əlaqələr bölməsi

Xəzər Universitetinin əməkdaşları 
ali təhsil ocağında olublar

    Naxçıvan Şahmat Mərkəzində Ümummilli Lider
Heydər Əliyevin xatirəsinə həsr olunmuş FIDE reytinqli
şahmat turniri keçirilib. Naxçıvan Muxtar Respublikası
Gənclər və İdman Nazirliyinin Naxçıvan Şahmat Fe-
derasiyası ilə birgə təşkil etdiyi yarışda müxtəlif yaş

kateqoriyalarına mənsub 64 şahmatçı iştirak edib.
    Yerli şahmatçıların beynəlxalq reytinqinin yüksəl-
məsinə xidmət edən turnirdə sonuncu – 9-cu turun gö-
rüşləri reallaşıb. Yarışı məğlubiyyətsiz tamamlayan Mir-
saleh Seyidli 8 xallıq göstərici ilə turnirin qalibi olub.
Topladıqları xal sayı (7) və reytinq əmsalları bərabər
olduğundan Ayxan Əliyev və FIDE ustası Nəsrin Baba-
yeva arasında keçirilən əlavə görüşün nəticəsinə əsasən
Ayxan ikinci, Nəsrin isə üçüncü olub.
    İlk üç yerin sahibləri və müxtəlif nominasiyaların qa-

liblərinə diplom, fəxri fərman, medal və pul mükafatı
təqdim olunub. Nəticələr reytinq hesablamaları üçün Bey-
nəlxalq Şahmat Federasiyasına (FIDE) göndəriləcək.

Naxçıvan Muxtar Respublikası Gənclər və İdman 
Nazirliyinin mətbuat xidməti

Beynəlxalq reytinqli şahmat turnirinin 
mükafatçıları bəlli olub

İtmişdir
Şərur rayonunun Danyeri kəndində yaşamış Sə-

fiyev Əli Əziz oğlunun adına olan JN-24A nömrəli
“Torpağın mülkiyyətə verilməsinə dair şəhadətnamə”
itdiyindən etibarsız sayılır. 


